
  Mama Matȟóla kiŋ wamákȟaškaŋ wičháčhiŋpi naháŋ waŋkáka yeíč’iyapi, éyaš líla 
wóiksape kiŋ slolyápi šni.

Brother Akísni hwo?

Papa Haŋ, akísni yeló.

Sister Uŋžíŋčala, tókša, čhíksuyiŋ kte.

Brother Uŋyúhapi kiŋ wašté tkȟá.

Sister Tuwéni uŋžíŋčala wičháyuške šni.

Mama Uŋžíŋčala kiŋ hé watȟógla čha héktakiya takómni … maníl uŋkáyuštaŋpi 
kta iyéčheča.

Sister Wamákȟaškaŋ waŋží wačhíŋ!

Brother Tuwé kiŋ iyúha héčha wičháyuhapi.

Mama Slolwáye šni … wamákȟaškaŋ kiŋ líla wóiksapepi.

Sister Uŋžíŋčala kiŋ taŋyáŋ awáŋuŋyaŋkapi.

Brother Wahóȟpi waŋ pȟeží uŋ yutáŋyaŋkel uŋkíčaǧapi k’uŋ.

Sister Nakúŋ iyúŋka čháŋna wawákiyawa.

Papa Waŋ líla yuwáŋkal yus-khúwa peló.

Brother Ičhéeeeeeeeeeee

Matȟó Waúŋšila Thiwáhe
Episode Script

Episode #4A 
“Trouble With Pets / 

Šuŋȟpála Waŋ Wóšil Káǧei” 



Sister Ičhéeeeeeeeeeee

Papa Oháŋ čha.

Mama Oháŋ.

Sister Wašté ye!

Brother Iblúkčaŋ kiŋ, iyéčhel ilúkčaŋ he?

Sister Šúŋkawakȟaŋ?

Brother Háŋ héčha wačhíŋ!

Papa Hóȟ! ... Waná witkóya wóyaglaka peló.

Mama Šúŋkawakȟaŋ očhúŋkaške waŋžíni uŋyúhapi šni ... čha oíŋyaŋka okíhi kte 
šni.

Papa Šúŋkawakȟaŋ kiŋ líla watȟébyapi na ... pȟeží kiŋ líla othéȟike.

Mama Wamákȟaškaŋ waŋží yutáŋyaŋkel uŋkólepi kta iyéčheča.

Papa Wašákala kiŋ wašté kte.

Mama Lé taŋyáŋ iyúkčaŋpi na ečhél wóštaŋ pe.

Brother Oháŋ.

Sister Oháŋ.

Sister Má … Šíiiiiiiiiiiiiii!



Brother [iȟát’e]

Sister [Ugh]

Brother Áta čheží kiŋ waŋláka he?

Sister Slolwáye ... čheží kiŋ napé émakatȟaŋ … huŋhí!

Brother Khéya kiŋ íŋš tóg; oȟ’áŋ iȟápilake ... Na othí kiŋ gluhá ičháǧapi.

Sister Héčhuŋpi he?

Brother Háŋ! ... čhuwí kiŋ wakȟé.

Sister Khéya kiŋ hená … eháš … íŋ sutápi.

Brother Huh?

Sister Takúŋl waštéla čha wačhíŋ.

Brother [čhuwí okíniya] Takúŋl waštéla yačhíŋ héči šiná nitȟáwa kiŋ yaglúslute šni.

Sister Takúŋl šlušlúta yačhíŋ háŋtaŋš, zuzéča waŋží iyáču šni.

Papa Táku tókȟa hwo?

Brother Tȟaŋkší tákuni wašté kaȟníǧa čhíŋ šni!

Sister Thibló wamákȟaškaŋ šikšíča wičháčhiŋ!

Brother Heyé šni yo!

Sister Čhíŋ tóg!



Papa Waná ékignaka po. ... Wamákȟaškaŋ mas’óphiye ektá uŋyáŋpi na takúŋl 
yakáȟniǧapi kte ló.

Brother Itéšniyaŋ? ... Wašté kte!

Mama Kiksúya pe.

Sister Oháŋ!

Brother Oháŋ!

Brother Agléška uŋkíčupi kte šni.

Sister [iȟát’e] Naíŋš hoǧáŋ!

Brother Hé! Lekší Ben ták tókȟuŋ-haŋ he?

Papa Kȟokȟóyaȟ’aŋla kiŋ hinápȟapi.  Óuŋkiyapi kte.

Farmer Ben [Ugh] … Hiyú po! [niyá] inážiŋ po! Hoští! Híyotaka po!

Brother [huh?]

Sister [huh?]

Papa Mmm … kȟokȟóyaȟ’aŋla kiŋ nawíčhawaȟ’uŋ  šni.

Farmer Ben [Eh …]

Brother Šuŋȟpála!

Sister Iyúha waštéeeeeepila!



Farmer Ben Háŋ. šuŋȟpála kiŋ líla oyúha šíča áyapi .  Ečháni wíyopȟewičhawayiŋ 
kta iblúkčaŋ yeló.

Brother/Sister [iȟát’api]

Brother Waŋží awágla wačhíŋ.

Papa Tóktu kte ka héči.

Mama Uŋkíyukčaŋpi kte.

Sister Táku ilúkčaŋpi kta he?

Papa Táku wókayežu yukȟé kiŋ hená iwáŋuŋyaŋkapi kte.

Mama Šúŋka wanáp’iŋ na nakúŋ kȟaŋsú waŋží uŋkíčupi kte héčha. Hená othéȟike.

Brother Mázaska uŋkpátaŋpi uŋkókihipi.

Mama [iȟát’e] ... Má lé … líla waštéla.

Papa [iȟá] ... Uŋkíčupi kte.

Sister Wašté! Iyómakiphi!

Brother “Waánataŋ” čhažéblatiŋ kte.

Farmer Ben [iȟát’e] ... Hé wašté kta tkȟá, éyaš šuŋȟpála waŋ yakáȟniǧe kiŋ hé 
wíŋyela.

Sister Čha uŋgnáš “Wičháȟpi” čhažéblatiŋ kte.



Brother Uŋthípi kiŋ ektá iyókiphiya yaúŋ kte.

Brother Na lél wóškate uŋkógnakapi … tuktél tȟápa waŋ bluhá.

Sister Thezí čhipáwiŋta waštéyalake iŋčhé?

Brother Nakpá čhiyúk’eǧe háŋtaŋš isáŋm waštéyalake iŋčhé?

Sister Waná tȟaŋkál ámniŋ kta čha ayúštaŋ ye, thibló!

Brother Hiyá, miyé čha ečhámuŋ kte ló.

Sister Oháŋ éyaš yaglí kiŋ miyé čha yuhá waškátiŋ kte.

Brother Tȟokéya tȟápa yapȟá akú uŋspéwakhiyiŋ kte ... na heháŋl čhaŋgléška ópta 
opsíl uŋspéwakhiyiŋ kte.  Huh?

Cousin Fred  Tókhiya iyáya hwo?

Brother Tȟaŋkší tókhiya éyaya načhéče.

Sister Áaaaaaaaata niwáštela. Áta líla niwáštela

Brother Ták tókȟanuŋ he? 

Sister Lizzy thí ektá ámniŋ kte.

Brother Waná míš eháŋ awáŋblakiŋ kte.

Sister Má k’éya! ... Óhiŋniyaŋ níš eháŋtu kéhe.

Brother Hóȟ ečé!



Sister Iyékeš!

Brother Wašté! Waná ópta yeíč’iya yo!

Brother Taŋyáŋ ečhánuŋ weló.

Cousin Fred  Áta wayúphike.

Brother Očhíčiyake, líla khilí yeló!

Brother Hiyóya yo! … Makáku wo!

Cousin Fred  Tókhiya yá hwo?

Sister Taŋyáŋ yahí, waná wótapi iyéhaŋtu kštó.

Brother Wapázo waŋží ektá ámniŋ kte.

Sister Ečéš ... óhiŋni ayákšiže. Híŋhaŋni heháŋtaŋhaŋ yuhá yaškáta čha míš 
eháŋtu.

Mama Čhuŋkší! Hiyú we!

Sister Amápȟe ye.

Cousin Fred   Tȟabnákȟapapi kiŋ ečháŋni uŋškátapi kte ló.

Brother Hoští! ... Áta éwaktuŋže!

Cousin Fred    Hú akáȟpe éiwekču kte.

Brother Oháŋ míš-eyá. … Čha šúŋka kiŋ yuhá yaškáta oyákihi.



Sister Hiyá tókȟa šni. ... Niyéš, yagláuŋspe oyákihi.

Brother Hiyá, tȟabnákȟapa waškátiŋ kte. ... Wačhíŋmayaŋpi.

Sister Éyaš Lizzie mas’ámakipȟiŋ na ... owápazo thípi ektá míčho.

Mama Ilálapi šni haŋní táku waŋ thiyópa itȟókab yapáhipi kte.

Sister Má k’éya!

Brother Akhé!

Mama Tuwá pahí šni háŋtaŋš, naȟlípi kte.

Brother Waŋ? ... Amáyuta šni yo. Níš eháŋtu.

Sister Hékta héčhuŋ k’uŋ héhaŋ miyé čha wapáhi.

Brother Níš-eháŋtu!

Sister Hiyá, níš-eháŋtu!

Brother Léčhel ečhúŋk’uŋ kte. ... Natá kiŋ niyé, siŋté kiŋ miyé.

Sister Taŋyáŋ ečhúŋ we.

Brother Wáŋ! ... Yámni-akhígle!

Lizzy [iȟá] Míš-eyá héčhel iblúkčaŋ.

Cousin Fred     Wašté!

cub 1 Khilí yeló! Hóka!



Goalie [t’íŋǧe]

All [akíš’api]

Brother Tȟaŋkší?

Sister Ták tókȟanuŋ-haŋ he?

Brother Táku yakȟá he? ... Níš thiyátani naŋkíŋ na ... šuŋȟpála kiŋ awáŋlakiŋ kta 
škȟá.

Sister Ečéš tuwále! ... Ohíwaye kiŋ yéksuya he?

Brother Hiyá éwektuŋže šni čha ečhámuŋ.

Sister Héčhanuŋ naš kȟó awáŋlakiŋ kta škȟá.

Brother Héčhetu šni!

Sister Héčhetu we!

Brother Čha tuwéni thiyáta ... úŋ šni he?

Sister Hiyá!

Brother Hoštíiii!

Brother Huŋhé.

Mama Waná uŋglípe.

Papa Uŋglípe ló.



Mama Šíiiiiiiiiii! ...  Máaaaa!

Papa Wáŋ! Šičáya yeló!

Brother Iyéš hoǧáŋ waŋží uŋlá kta tkȟá. ... Hená waíhaŋgyapi šni.

Sister Šuŋȟpála kiŋ él áye-phičá šni. ... Uŋkíye čha uŋglúšna k’uŋ.

Papa Wanáȟča ognáke kiŋ lé kablél iȟpéye.

Mama Šuŋȟpála kiŋ hé tákuwe čha héčhuŋ he?

Brother Tákuwe kiŋ slol’úŋyaŋpi.

Mama Tókhel yakȟápi he?

Brother Awáŋuŋyaŋkapi šni kiŋ hé uŋ witkótkoka ahí.

Papa Čha awáŋlakapi šni hwo?

Sister Aŋpétu kiŋ áta thiyáta aónatȟag úŋ. ... Škal’úŋkhiyapi šni.

Brother Čha hé uŋ waíhaŋgye. ... Íŋš-eyá škáta čhíŋla.

Mama Wamákȟaškaŋ awáŋglakapi kiŋ hé opátaŋwaŋžíla.

Papa Paslóhe-phičá šni, ečhákel awáŋwičhalakapi kte héčha.

Brother Slol’úŋyaŋpi.

Sister Uŋkíye čha uŋglúšnapi.



Papa Uŋgnáš yakíluečhetupi kiŋ wašté kte.

Mama Čha thimá glokúpi na wólkhiyapi ye.

Sister Čha thimá úŋ okíhi he?

Brother Itéšniyaŋ?

Mama Waná tákuwe héčhuŋ kiŋ awábleza čha ... tȟaŋkál iyáyewayiŋ kte šni.

Brother Tȟaŋkší hiyú wo ... gliyóuŋyiŋ kte ló.

Brother/Sister [ómnapi]

Brother Hoští!

Sister Akhé.

Brother Wíčahiŋte kiŋ hiyóle háŋtaŋš.

Sister Miyé? ... Níš tók?

Brother Hóȟ ečéš.

Sister Čhíŋ tók.

Brother Slolwáye. ... Nuphíŋ ečhúŋk’uŋ kiŋ tók.

Sister Oháŋ.


